
Aqqalu C. Jerimiassen UKA 2026/258-1 

Atassut 14. Oktober 2026 

 

Aallarnisaasunut nuna tamakkerlugu ukiumoortumik Nersornaasiisarnermik pilersitsinissamik, 

Naalakkersuisut aalajangiiffigisassaattut aqqutissiuutissavaat, siunnersuut. tassanilu 

peqquneqarnissaannik Inatsisartut Naalakkersuisut unammisitsineq kisiat akissarsiaasinnaasut, 

angalanerusinnaasut, assigisinnaasaallu agguaassinerusinnaasut, suliffeqarfinnit namminersortunit, 

aaqqissuussisimanernit, aningaasaateqarfinnit imaluunniit avataani suleqatigisanit 

aningaasalersorneqassallutik suleqatigisartakkat avataaneersut.  

(Inatsisartunut ilaasortaq Napaartoq Isak Petrussen, Demokraatit) 

 

Namminersortutut nunatsinni inuussutissarsiuteqarneq nunatta siunissaatut taaneqarsinnaavoq, 

taannaavorlu annertuumik politikkikkut siunissamut ukkattariaqagarput inuit nunatsinni najungaqartut 

tamarmik pisortat ataani suliffeqalissanngippata siunissami aggersumi. 

Ukiuni makkunani ajoraluartumik namminersortortatsinnut isiginnittaaseq qiviaannariaraanni, 

ajoraluartumik qanoq sinnganeq, nakkarsaaneq ajortitsiniaanerlu annertuumik piusarput. 

Takusassaqqissut ilagaat takornariaqarneq. 

Takornariaqarnermi nunatsinni namminersortut nutaat aallartisarnerini nunaqqatinit takornarialerisoqatinit 

inangerneqaratarsinnaanermut sioorasutut pissusilersorluni ajorluinnartumik 

pissussilersortoqarsinnaasarpoq, allaallumi pilluinnarnermi akeqqersuunneq takornarialerisut akornganni 

takussaasalernikuulluni. 

Soorunaana ilaanni nunaqqatinnguagut aallarnisaleraluaannaq tunniutiinnartarlik, nunaqqatit taamak 

namminersortunut isiginnittaasilorratsigisut qanimut takoreerlugit. Inuit ukiuni 50-ini kingullerni 

systemiliarineqarsimasumut kanngigunikut pisortat suna tamaat sularissavaamik eqqarsartalersimasut 

ilannullugit tassani eqqarsartaasaasigut qaammarsaavigisariaqarput, isuma qamani pilersillugu oqaatsit 

tusarnersut orpiit qorsooqqissisikkunnanngikkaat. 

Isumali una akissarsisitsisarnissamik eqqarsaatigilluagassaavoq, tassani qanoq ilusilimmik 

eqqarsartoqarariaqarnersoq paaserusunnarmat. 

Tullialu eqqarsaatigisariaq, ilumut Namminersorlutik oqartussat tamanna suliassarissaneraat tamanna, 

aallarnisaasut nersornaasersussallugit. 

Uani kommunit namminneq inuussutissarsiornermut ingerlatsivinnik peqartarneri eqqarsaatigissagaanni, 

namminnerlu inuussutissarsiornermut takornariaqarnermullu siunnersortinik peqartarmata, taakkua 

suleqatigiillutik Nalik Venture ilagaluguluunniit ingerlasinnaanissaat innersuunnarneruvoq. 

Atassummiit pingaartuutipparput Namminersorlutik oqartussat taamarsuaq kommunit suliarisartagaanut 

annertuallaamik pulatissanngitsut, Namminersorlutik oqartussat tassaassasut qitiusumi suliaqartut, 

kommunillu tassaassasut nunatsinni inunnut sumiiffimmilu namminersortunut qaninnerpaallutik 

kiffartuussinermik suliaqartut.  

Soorlu maanna kommunit tamarmik takornariaqarneq pillugu siunnersortaat suleqatigiiffimmik kommunit 

akimorlugit atorfilittaasut oqaloqatigiittarfeqareernerannut qanoq ililluta pitsaanerusumik taakkua 

nunatsinni aallarnisaasunut kajumissaarummik suliaqaqatigiittalernissaannut innersuussisalernissaanullu 

aqqutissanik tikkuussiffigeqatiginiarsinnaavagut. 

Uani pingaaruteqassaaq Inuussutissarsiornermut naalakkersuisoqarfimmi qanoq ilusilikkamik kommuunini 

inuussutissarsiornermut ingerlatsiviit taamannak ittunik pilersitsisinnaanissaanut suleqatigiiffimmik 

ataqatigiissaariffigisinnaanerai, nammineq qitiusumi aningaasarpassuarnik malitseqaqqaanngikkaluartumik. 

Taamaattumik siunnersuut ipisiinnarusunnagu Atassummiit naalakkersuisut allannguutissatut 

siunnersuutaat taperserparput, aappassaaneerneqartiganilu Inuussutissarsiornermut aatsitassanullu 

ataatsimiitsitaliamut innersuullugu.  


